
Pucnjava u Sarajevu, više povrijeđenih (VIDEO)

Foto: Screenshot/Crnahronika.info | Pucnjava u Sarajevu, više povrijeđenih (VIDEO)

Nezavisne
novine
27.05.2025 07:18 

07:47


SARAJEVO – U pucnjavi koja se dogodila sinoć oko 21.25 časova u naselju Blažuj kod Sarajeva, u
blizini migrantskog kampa, više osoba je povrijeđeno, a najmanje šest muškaraca je prebačeno na
Univerzitetski klinički centar u Sarajevu (KCUS), gdje su zadržani na ljekarskoj obradi.

Prema informacijama iz Ministarstva unutrašnjih poslova Kantona Sarajevo, među ranjenima ima i
onih sa teškim tjelesnim povredama. Na lice mjesta odmah su upućene brojne policijske patrole i
ekipe Hitne pomoći, a situacija na terenu i dalje je pod pažljivim nadzorom, prenosi Tanjug.

“Od šest povrijeđenih muškaraca, za pet je utvrđeno da imaju teške tjelesne povrede, dok se za
jednog muškarca ljekari nisu izjasnili o stepenu povreda. Dva muškarca koja su smještena na KCUS
su životno ugrožena. Među povrijeđenima je jedan Pakistanac i pet Afganistanaca. Tokom noći više
osoba je saslušano u svojstvu svjedoka. U službenim prostorijama Uprave policije MUP-a KS
trenutno se nalazi više osoba u statusu osumnjičenih”, saopšteno je jutros iz MUP-a Kantona
Sarajevo.

Kako saznajemo, do sukoba je došlo između suprotstavljenih kriminalnih grupa koje borave unutar
migrantskog kampa u Blažuju. Prema nezvaničnim navodima, glavni akteri sukoba su migranti
porijeklom iz Pakistana.

Stanovnici naselja Blažuj navode da se čula rafalna paljba i da je situacija bila izuzetno napeta. U
kampu je nastala panika, a mnogi su svjedočili haosu i bježanju migranata s lica mjesta.

„U 21.25 sati Policijskoj upravi Ilidža prijavljeno je da je u ulici Kamenolom došlo do sukoba među
migrantima, uz upotrebu vatrenog oružja“, potvrdila je portparolka MUP-a KS Mersiha Novalić za
portal Crna-Hronika.

Policija Kantona Sarajevo preduzima intenzivne aktivnosti na širem gradskom području. Brojne
patrole su raspoređene na lokacije na kojima se migranti često okupljaju, kako bi se pronašli svi
učesnici ovog incidenta.

O svemu je obaviješten i dežurni tužilac Kantonalnog tužilaštva Kantona Sarajevo, a u toku je
intenzivna istraga o motivima i okolnostima sukoba.

Pratite nas na našoj Facebook i Instagram stranici, kao i na X nalogu.

povrijeđen Benjamin Spahović

Motociklista povrijeđen u udesu

Krišto objasnila zašto Vukanović
nije predložen za ministra

4 S tržišta se hitno povlači proizvod

Lidl najavio najveće sniženje cijena
u svojoj istoriji

dobro i to je ...

